
Shri Paduka Ashtakam

శ్రీపాదుకాష్టకమ్ 

శ్రీసమజ్ఞితమవ్యయం   పరమప్రకాశగోచరం
ఖేదవర్జితమప్రమేయమనన్తమఝ్ఝితకల్మషమ్    ।

నిర్మలం నిగమాన్తనమద్భుతమప్యతర్క్యమనుత్తమం
ప్రాతరేవ  హి మానసే గురుపాదుకాద్వయమాశ్రయే  ॥ ౧॥

నాదబిన్దు కలాత్మకం దశనాద వేద వినోదితం
మన్త్రరాజపరాజితం  నిజమణ్డలాన్తరభాసితమ్  ।

పఞ్చవర్ణమఖణ్డమద్భుతమాదికారణమచ్యుతం 
ప్రాతరేవ  హి మానసే గురుపాదుకాద్వయమాశ్రయే  ॥౨॥

హన్తచారుమఖణ్డనాదమనేక  వర్ణమరూపకం
శబ్దజాలమయం  చరాచర జన్తుదేహనిరాసినమ్ ।

చక్రరాజమనాహతోద్భవమేఘవర్ణమతత్పరం 
ప్రాతరేవ  హి మానసే గురుపాదుకాద్వయమాశ్రయే  ॥ ౩॥

బుద్ధిరూపమబద్ధకం   త్రిదైవకూటస్థనివాసినం  
నిశ్చయం నిరతప్రకాశమనేక  సద్రుచిరూపకమ్  ।

పఙ్కజాన్తరఖేలనం నిజశుద్ధసఖ్యమగోచరం
ప్రాతరేవ  హి మానసే గురుపాదుకాద్వయమాశ్రయే  ॥ ౪॥

పఞ్చపఞ్చహృషికదేహమనశ్చ తుష్కపరస్పరం
పఞ్చభూతనికామషట్క సమీరశబ్దమభీకరమ్  ।

పఞ్చకోశగుణత్రయాది  సమస్తధర్మవిలక్షణం
ప్రాతరేవ  హి మానసే గురుపాదుకాద్వయమాశ్రయే  ॥ ౫॥

పఞ్చముద్రసులక్ష్యదర్శన  భావమాత్రనిరూపణం
విద్యుదగ్ని దగ్ధతిగ  వినోద కాన్తివివర్తనమ్ ।

చిన్మయత్రయ  వర్తినం సదసద్వివేకమయాయికం
ప్రాతరేవ  హి మానసే గురుపాదుకాద్వయమాశ్రయే  ॥౬॥

శ్రీపాదుకాష్టకమ్ 

పఞ్చవర్ణశుకం  సమస్త రుచిర్విచిత్ర విచారిణం
చన్ద్ర  సూర్య చిదగ్ని మణ్డల  మణ్డితం  ఘన చిన్మయమ్ ।

చిత్కలాపరిపూర్ణమణ్డల   చిత్సమాధినిరీక్షితం
ప్రాతరేవ  హి మానసే గురుపాదుకాద్వయమాశ్రయే  ॥ ౭॥

స్థూలసూక్ష్మసకారణాన్తరఖేలనం  పరిపాలనం
విశ్వతైజపప్రాజ్ఞ   చేత సమన్తరాత్మనిజస్థితిమ్  ।

సర్వకారణమీశ్వరం నిటలాన్తరాలవిహారిణం
ప్రాతరేవ  హి మానసే గురుపాదుకాద్వయమాశ్రయే  ॥౮॥

తప్తకాఞ్చనదీప్యమానమహానురూపమరూపకం
చన్ద్రకాన్తరతారకైరవముజ్వలం   పరమం పదమ్ ।

నీలనీలరథమధ్యమస్థిత  విద్యుదాభవిభాసితం
ప్రాతరేవ  హి మానసే గురుపాదుకాద్వయమాశ్రయే  ॥౯॥

ఇతి శ్రీపాదుకాష్టకం   సమ్పూర్ణమ్  ।

